Skrivlig uppgáva um praktikkina. Skal latast inn týs. 20. sept. 2011

Skrivliga uppgávan skal býtast í tveir partar: 

1. Lýsing av praktikkskeiðinum    og 

2. Takkarbræv til praktikkstaðið

Uppgávan skal latast læraranum bæði sum teldupostur og útskrivað á pappír. Tá ið uppgávan er rættað, skal hon verða send til skúlavegleiðaran og praktikkstaðið

1.Praktikkskeiðið:

Inngangur: 

Arbeiðsplássið (sí niðanfyri)

Innihald:

Móttøkan (sí niðanfyri) 

                                                Arbeiðsuppgávur  (sí niðanfyri) 

Endi:


Tín framtíð (sí niðanfyri)

Arbeiðsplássið

1. Yrki (t.d. bakari, hárfríðkan, fiskiskip o.s.fr.)

2. Hvussu nógv starvsfólk eru ? 

(Umráðandi er, at tú skrivar dagbók, meðan tú ert í starvslæru, so at tú kanst svara spurningunum) 

Móttøkan

3. Hvussu vart tú móttikin á arbeiðsplássinum ?Stóð onkur og bíðaði eftir tær ? Var onkur, sum skuldi taka sær av tær ? Høvdu tey gloymt, at tú skuldi koma ?

4. Var tað torførari at koma sum nýggjur, enn tú hevði væntað og hví ?

Arbeiðsuppgávur

5. Hvørjar vóru arbeiðsuppgávur tínar?

6. Var títt arbeiðið so, sum tú hevði væntað frammanundan?

7. Hvat var betur, enn tú hevði roknað við?

8. Gjørdi nakað teg vónbrotnan?

Tín framtíð

9.  Kundi tú hugsað tær at byrja eina útbúgving innan ta yrkisgrein, tú hevur roynt ? Hví/ikki?

10. Heldur tú, at starvsvenjingin fer at fáa ávirkan, tá tú seinni fer at velja útbúgving ella starv

2.Takkarbræv

Dømi 1: Landsmiðstøðin, Hoyvíksvegur 72, 100  Tórshavn. Mail: lms@lms.fo (telduposturin umráðandi at hava við!)

Takk fyri, at tit vóru so vinarlig at taka meg í starvsvenjing í tíðarskeiðnum ……….og takk fyri, at tit tóku so væl ímoti mær.´Tað var spennandi, at eg slapp at royna so nógv ymiskt, t.d……...

Tað hevur verið ein lærurík tíð, har eg hevi upplivað nakað annað, enn eg eru vanur við, tó var eg eitt sindur kedd av, at eg ikki slapp í móttøkuna, men tað gerst ikki við.

Takk fyri, at tit øll vóru so blíð, hjálpsom og lagalig, og at eg slapp at royna tað, íð hini gjørdu í arbeiðinum, bæði spennandi uppgávur t.d……… og minni spennadi uppgávur, t.d………………

Eisini takki eg fyri, at tit øll gjørdu mína starvsvenjing til eitt gott upplivilsi við nógvum avbjóðingum. Vónandi fara tit framhaldandi at taka ímóti starvsvenjingarnæmingum. tí tað var ógvuliga stuttligt og gott at vera hjá XX.

Heilsan:  XX, 9. fl, Tórshavnar kommunuskúli.Tann 25.09.2011

Dømi 2: Landsmiðstøðin, Hoyvíksvegur 72, 100  Tórshavn. Mail: lms@lms.fo (telduposturin umráðandi at hava við!)

Eg vil takka tykkum hjartaliga fyri starvsvenjingatíðina 03.02.-14.02.2000.

Eg hevði ikki ímyndað mær, hvussu tit fóru at taka ímóti mær, men eg kann ið hvussu so er siga, at tit tóku væl ímóti mær, tí tit eru so blíð.

Eg haldi, at tað var sera stuttligt bæði uppi á X-deildini, á Y-deildini og ikki minst í avgreiðsluni. Tað var eisini stuttligt at vera saman við ……, sum bæði vístu mær ……….. 

Tað var áhugavert at arbeiða við ……………………

Eg lærdi mong einføld ting, sum eg veit, eg fari at nýta seinni í lívinum. Eg lærdi eisini nøkur ting, sum vóru mær trupul at loysa, men sum sjálvandi vóru verd at fáa kunnleika til.

Starvsvenjingin hevur verið serstøk fyri meg. Eitt, sum eg haldi var sera gott, var, at fólkini vóru so blíð. Eitt dømi er, at tá eg kom á X-deildina, komu øll at heilsa upp á meg.

Eg takki tykkum hjartaliga fyri, at tit tóku ímóti mær sum starvsvenjingarnæming, og eg vóni, at tit framvegis taka ímóti starvsvenjingarnæmingum.

Heilsan XX, 9. ð Tórshavnar kommunuskúli. Tann 10.10.2010 
